
«Հայաստանի Հանրապետության  կառավարության 2022 թվականի մարտի  3-ի N 276-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի ընդունման 
	1. ՀՀ արդարադատության նախարարություն

	11.01.2024թ.

	
	N /27.2/1056-2024


	 «Հայաստանի Հանրապետության կառավարության 2022 թվականի մարտի 3-ի N 276-Լ որոշման (այսուհետ՝ Որոշում) մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.					
1.  Նախագծի 1-ին կետի 6-րդ ենթակետով լրացվող կարգավորման համաձայն՝ շահառուներին վարկային դրական և բարվոք հարկային պատմության վերաբերյալ տեղեկանքները պետք է տրամադրված լինեն ոչ ուշ քան 10 օր առաջ:		Վերոգրյալի կապակցությամբ հայտնում ենք, որ առաջարկվող կարգավորման իրավական որոշակիությունը ապահովելու նպատակով անհրաժեշտ է հստակեցնել, թե հիշյալ տեղեկանքները որ պահից սկսած ոչ ուշ քան 10 օր առաջ պետք է տրամադրված լինեն:
	





                               Ընդունվել է։


	2. [bookmark: _Hlk166660078]ՀՀ տարածքային կառավարման և ենթակառուցվածքների նախարարություն
	11.01.2024թ.

	
	N  ԳՍ/15.3/677-2024


	 «Հայաստանի Հանրապետության կառավարության 2022  թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի: 
	Ընդունվել է։

	3. ՀՀ ֆինանսների նախարարություն
	19.01.2024թ.

	
		№ 01/9-2/1054-2024





	«Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ հայտնում ենք հետևյալը.
[bookmark: _Hlk153267854]Նախագծով առաջարկվում է փոփոխություններ կատարել ՀՀ-ում անասնաբուծության ճյուղում իրականացվող ներդրումային ծրագրերին աջակցության տրամադրման փորձնական ծրագրի (Ծրագիր) կարգավորումներում։ Մասնավորապես, առաջարկվում է երկարացնել Ծրագրի գործողության ժամկետը և հնարավորություն ընձեռել տնտեսավարողներին մասնակցության դիմումները 2023թ. դեկտեմբերի 30-ի փոխարեն ներկայացնել մինչև 2024թ. դեկտեմբերի 30-ը, Ծրագրին մասնակից ներդրումային ծրագրի իրագործումը գնահատող «Խոշոր քառյակի» ընկերությունների հետ մեկտեղ Ծրագրին մասնակից դարձնել նաև «ԲԻ-ԴԻ-Օ Արմենիա» և «Գրանթ Թորնթոն» ՓԲԸ-ներին, հանել իրավաբանական անձանց հետ փոխկապակցված իրավաբանական անձանց Ծրագրին մասնակցության վերաբերյալ դրույթը, միևնույն շահառուին հնարավորություն ընձեռել իրականացնել 1-ից ավելի ներդրումային ծրագրեր՝ օգտվելով տրամադրվող աջակցությունից, ներդրումային ծրագրի շրջանակում հողամասի ձեռքբերման արժեքը ներառել կապիտալ ներդրումների կառուցվածքում, հստակեցնել վարկային և հարկային պատմության վերաբերյալ փաստաթղթերի տրամադրման ժամկետներն ու Ծրագրի շրջանակում որպես արդյունք ակնկալվող անասնաբուծական համալիրների քանակը։ Այս կապակցությամբ հարկ է նշել, որ.
1. Ծրագրի ժամկետն արդեն իսկ երկու անգամ երկարաձգվել է (2022թ. սեպտեմբերի 30-ի փոխարեն 2023թ. սեպտեմբերի 30-ը, այնուհետև 2023թ. դեկտեմբերի 30-ը), ինչպես նաև Ծրագրում իրականացված այլ փոփոխություններին զուգահեռ (երկու անգամ նվազեցվել է ներդրումային ծրագրերի արժեքը (խոզաբուծության, տավարաբուծության համար 10.0 մլրդ դրամի և իսկ թռչնաբուծության համար 8.0 մլրդ դրամի փոխարեն 3 ուղղությունների համար սահմանվել է 1.0 մլրդ դրամ, իսկ ՀՀ կառավարության 18.12.2014թ. N1444-Ն որոշմամբ հաստատված ցանկում ընդգրկված համայնքների բնակավայրերում գործունեություն ծավալող տնտեսավարողների համար առնվազն 500.0 մլն դրամ), լրացուցիչ խոչընդոտներից խուսափելու և Ծրագրին դիմելու հնարավորությունները չսահմանափակելու նպատակով, Ծրագրի շահառուների ընտրության չափանիշներից հանվել է գյուղատնտեսության ոլորտում առնվազն 2 տարի գործունեություն ծավալելու պարտադիր պահանջը) նախատեսվել են նաև անցումային դրույթներ, համաձայն որի Ծրագրի պահանջներին համապատասխան ներկայացված դիմումների շրջանակում պայմանագրեր կկնքվեն նաև Ծրագրի դիմումների ներկայացման համար սահմանված ժամկետի ավարտից հետո՝ ծրագրով սահմանված ընթացակարգով։
Ելնելով վերոգրյալից և հաշվի առնելով արդեն իսկ իրականացված վերը թվարկված փոփոխությունները, նախ անհրաժեշտ է վեր հանել Ծրագրի ընթացքում առաջացած խնդիրները, որոնք խոչընդոտել են վերջինիս կատարմանը և պատճառ են հանդիսացել Ծրագրի ընթացքի դանդաղեցման և արդյունքային ցուցանիշների թերակատարման (նկատի ունենալով, որ 2023թ. պետական բյուջեով նախատեսված 5 ներդրումային ծրագրից կնքվել է 3 պայմանագիր) համար: Բացի այդ անհրաժեշտ է նաև ներկայացնել տեղեկատվություն Ծրագրի գծով ակնկալվող արդյունքների լավարկման, վերջիններս ապահովելու հնարավորությունների ու արժանահավատության վերաբերյալ, որից հետո նոր ներկայացնել համապատասխան առաջարկություններ (մասնավորապես՝ Ծրագրին մասնակցության համար հայտերի ներկայացման ժամկետը ևս մեկ անգամ 1 տարով երկարաձգելու վերաբերյալ): Այլապես տպավորություն է ստեղծվում, որ հստակ ուսումնասիրված ծրագիր ունենալու փոխարեն փորձ է արվում հընթացս փոփոխություններ կատարելու միջոցով փորձել ապահովել ինչ-որ արդյունքներ: 
	 
























                              Չի ընդունվել։
  Հաշվի առնելով ներկայիս աշխարհաքաղաքական իրավիճակը, նաև այն, որ սահմանամերձ բնակավայրերի արոտավայրերը, խոտհարքները ադրբեջանական վերահսկողության կամ նշանառության տակ գտնվելու, անասնակերի և ջրի սակավության, փոփոխական կլիմայի պատճառով վտանգված է հանրապետությունում անհրաժեշտ անասնագլխաքանակի և անասնաբուծական արտադրանքի ինքնաբավության մակարդակի ապահովումը, գտնում ենք, որ հանրապետությունում անասնաբուծության ճյուղի հետագա զարգացումն ապահովելու համար խոշոր ներդրումային ծրագրերին աջակցության տրամադրումը և դրանց իրականացման խթանումը այլընտրանք չունի։ 
Ինչ վերաբերվում է ծրագրի ընթացքի դանդաղեցման և արդյունքային ցուցանիշների թերակատարման մասին արված դիտարկմանը (2023 թվականի պետական բյուջեով նախատեսված 5 ներդրումային ծրագրերից 3 պայմանագիր կնքելու մասին), ապա պետք է նշել,
որ փաստացի արդյունքային ցուցանիշները 2023 թվականի համար ոչ թե թերակատարվել այլ գերակատարվել են, հաշվի առնելով, որ  տարեվերջին կնքվել է ևս 4 պայմանագիր և 2023 թվականին կնքված պայմանագրերի թիվը կազմել է թվով 6, շուրջ 32,1 մլրդ դրամ ներդրումային գումարով։ Եվս 1 պայմանագիր 11, 7 մլրդ դրամ ներդրումային գումարի չափով կնքվել էր 2022 թվականին, որի  իրականացման 1-ին փուլի արդյունքները կամփոփվեն ընթացիկ տարում, իսկ մյուս 6 ներդրումային ծրագրերի արդյունքները՝ հաջորդող տարիներին։ Առաջիկա տարիներին փոխհատուցման համար պահանջվող ֆինանսական միջոցների գնահատականը արդեն իսկ կնքված պայմանագրերի շրջանակում, բերված է 3-րդ հարցի պարզաբանման մեջ։ 
Ելնելով 2023 թվականին գրանցված դրական արդյունքներից և հաշվի առնելով տնտեսավարողների աճող հետաքրքրությունը ծրագրի նկատմամբ, անասնաբուծության ճյուղի զարգացման, անասնաբուծական մթերքների ինքնաբավության բարձրացման նպատակով՝ նախագծով առաջարկվում է երկարացնել ծրագրի գործողության ժամկետը՝ խթանելով խոշոր ներդրումային ծրագրերի իրականացմանը։

	2. Ինչ վերաբերում է հիմնավորմամբ ներկայացված այն տեղեկատվությանը, որ նախատեսվում է ևս 4 պայմանագրի կնքում՝ շուրջ 25.3 մլրդ դրամ ներդրումների ծավալով, ապա հարկ է նշել, որ վերջիններիս կնքման հնարավորությունը կարելի է դիտարկել ՀՀ կառավարության 19.10.2023թ. N 1814-Լ որոշմամբ Ծրագրում լրացված անցումային դրույթի շրջանակներում, ինչը հնարավորություն է տալիս Ծրագրի պահանջներին համապատասխան ներկայացված դիմումների շրջանակում պայմանագրերը կնքել նաև Ծրագրի դիմումների ներկայացման համար սահմանված ժամկետի ավարտից հետո՝ ծրագրով սահմանված ընթացակարգով:
	                      Ընդունվել Է։
Նախագծի հիմնավորումը լրամշակվել է, նշված 4 պայմանագրերը 2023 թվականի տարեվերջին արդեն իսկ կնքվել են (29․12․2023 թ․)։

	3. Չնայած հիմնավորման համաձայն Նախագծի ընդունմամբ ՀՀ 2024թ. պետական բյուջեում ծախսերի փոփոխություններ չեն նախատեսվում, իսկ հետագա տարիների համար անհրաժեշտ կանխատեսվող ֆինանսավորումը կներկայացվի միջնաժամկետ ծախսային ծրագրերի և բյուջետային հայտերի շրջանակներում, այնուամենայնիվ անհրաժեշտ է ներկայացնել Նախագծի ընդունման արդյունքում ներդրումների մասնակի փոխհատուցման համար պահանջվող ծախսերի ֆինանսական գնահատականը, նկատի ունենալով նաև այն, որ արդեն իսկ հայտնի է կնքվելիք 4 պայմանագրերի շրջանակներում կատարվելիք ներդրումների չափը:
	                          Ընդունվել է։
Արդեն իսկ կնքված թվով 7 պայմանագրերի շրջանակում մեր գնահատմամբ ներդրումների մասնակի փոխհատուցման համար պահանջվող ֆինանսական ծախսերը առաջիկա տարիներին կկազմեն․ 
2024 թ-ին՝ շուրջ 2,2 մլրդ դրամ,
2025 թ․-ին՝ շուրջ 2,4 մլրդ դրամ, 
2026 թ․-ին՝ շուրջ  4,7 մլրդ դրամ, 
2027 թ․-ին՝ շուրջ 2,1 մլրդ դրամ, 
2028 թ․-ին՝ շուրջ 0,9 մլրդ դրամ։

	4. [bookmark: _Hlk142916307][bookmark: _Hlk142916367][bookmark: _Hlk162529802]ՀՀ պետական վերահսկողական ծառայություն 
	11.01.2024թ.

	
	Ե/70-24

	Հայտնում ենք, որ Պետական վերահսկողական ծառայությունը (այսուհետ՝ Ծառայություն) Ձեր՝ 2023 թվականի հունվարի 29-ի թիվ 01/24094-2023 գրությամբ ներկայացված՝ «Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:
Միաժամանակ, հարկ է նշել, որ ներկայումս Ծառայությունը ՀՀ էկոնոմիկայի նախարարությունում իրականացնում է գյուղատնտեսական ոլորտի պետական աջակցության, այդ թվում՝ ՀՀ կառավարության 2022 թվականի մարտի 3-ի N 276-Լ որոշման շրջանակներում իրականացվող ծրագրերի շահառուներին գումարների հատկացման օրինականության և արդյունավետության ուսումնասիրություն: Ուսումնասիրությունն ավարտելուց և ամփոփելուց հետո ծրագրի, այդ թվում՝ ներկայացված նախագծի վերաբերյալ առաջարկությունների և դիտողությունների առկայության պարագայում՝ դրանք կներկայացվեն:
	


Ընդունվել է։ 

	5. ՀՀ կենտրոնական բանկ
	19.01․2024

	
	15․4-07/17-24

	Ուսումնասիրելով Ձեր կողմից ներկայացված Հայաստանի Հանրապետության կառավարության «Հայաստանի Հանրապետության կառավարության 2022 թվականի մարտի 3-ի թիվ 276-Լ որոշման մեջ փոփոխություններ և լրացումներ կատարելու մասին» որոշման նախագիծը (այսուհետ՝ Նախագիծ)՝ Հայաստանի Հանրապետության կենտրոնական բանկը (այսուհետ՝ Կենտրոնական բանկ) հայտնում է հետևյալը. Նախագծի 1-ին կետի 6-րդ ենթակետով առաջարկվում է որոշման հավելվածի 7-րդ կետում «հարկային պատմության վերաբերյալ» բառերից հետո լրացնել «(վարկային դրական և բարվոք հարկային պատմության վերաբերյալ տեղեկանքները պետք է տրամադրված լինեն ոչ ուշ քան 10 օր առաջ)» բառերը: Հարկ է նշել, որ «Վարկային տեղեկատվության շրջանառության և վարկային բյուրոների գործունեության մասին» Հայաստանի Հանրապետության օրենքի 15-րդ հոդվածի առաջին մասի համաձայն՝ վարկային բյուրոյի կողմից վարկային պատմությունը տրամադրվում է վարկային զեկույցների ձևով։ Հետևաբար, տարընկալումներից խուսափելու նպատակով, անհրաժեշտ է վերոնշյալ ձևակերպման մեջ օգտագործել «վարկային դրական պատմության վերաբերյալ զեկույցը» բառակապակցությունը: Բացի այդ՝ առաջարկվող ձևակերպումից պարզ չէ, թե տասնօրյա ժամկետի պահանջը որ պահի դրությամբ է սահմանվում հետևաբար, առաջարկում ենք որոշման հավելվածի 7-րդ կետի առաջարկվող ձևակերպումը խմբագրել։
	Ընդունվել է։

	6. [bookmark: _Hlk162529812]Վարչապետի աշխատակազմ
	21.02․2024

	
	№ 02/16.20/6447-2024 


	     Նախագծի 2-րդ կետի համաձայն՝ որոշման՝ գրավադրմանը վերաբերող դրույթները տարածվում են մինչև որոշումն  ուժի մեջ մտնելը ծագած հարաբերությունների վրա։
     Եթե, ինչպես նշվում է նախագծի հիմնավորումներում, նշված կարգավորման նպատակը ծրագրին մասնակից տնտեսավարողների համար հավասար պայմաններ ապահովելն է, պարզ չէ, թե ինչու է նախագծի 1-ին կետի 8-րդ և 9-րդ ենթակետերին տրվում հետադարձ ուժ, այն դեպքում, երբ ուղղակի կարելի է նախատեսել կարգավորում, որի համաձայն՝ գրավադրման մասին դրույթները վերաբերելի են նաև մինչև որոշման ուժի մեջ մտնելը ծրագրից օգտվելու համար հայտ ներկայացրած անձանց, որոնք կարող են նախագծի ուժի մեջ մտնելուց հետո գրավադրել իրենց հիմնական միջոցները։
	Ընդունվել է։

	7․  Ֆինանսատնտեսական նախարարական կոմիտեի նիստ 
	19.03․2024

	
	 N ԿԱ/91-2024

	[bookmark: _Hlk166514671]          1․ Փոխվարչապետ Տիգրան Խաչատրյանի դիտարկման համաձայն՝ հիմնավորման մեջ ներկայացնել տեղեկատվություն՝ ծրագրի արդյունքների, Կառավարության կողմից աջակցություն ստացած տնտեսավարողների 2022-2023թթ. գրանցած ցուցանիշերի, ինչպես նաև աջակցության արդյունքում շուկայում տեղի ունեցած փոփոխությունների վերաբերյալ. 
	Մասամբ է ընդունվել։
Ինչպես նշված է հիմնավորման մեջ, ծրագրի շրջանակում 2022 թվականին կնքվել է թվով 1 պայմանագիր, իսկ 6 պայամանագրերը կնքվել են 2023 թվականին։
Հաշվի առնելով, որ ծրագրի շրջանակում ներդրումային ծրագրի իրականացման համար սահմանված ժամկետը պայմանագրի ուժի մեջ մտնելու պահից մինչև 2 տարի է, ապա թվով 6 պայմանագրերի ներդրումային ծրագրերի իրականացման ավարտը նախատեսվում է 2025 թվականին, իսկ 2022 թվակնին կնքված թվով 1 պայամագրի ներդրումային ծրագրի իրականացման ավարտը  նախատեսվում է ընթացիկ տարում, ընդ որում շահառուն դեռևս չի ներկայացրել ծրագրի իրականացման ավարտից հետո (շահագործման համար պատրաստ) ծրագրով նախատեսված փաստաթղթերը։
Հաշվի առնելով վերոնշյալը, ծրագրի շրջանակում 2022-2023թթ. գրանցված ցուցանիշերի, ինչպես նաև աջակցության արդյունքում շուկայում տեղի ունեցած փոփոխությունների վերաբերյալ տեղեկատվության տրամադրումը դեռևս հնարավոր չէ։

	2․ Էկոնոմիկայի նախարար Գևորգ Պապոյանի դիտարկման համաձայն՝ վերանայել կատարված կապիտալ ներդրումների դիմաց տրամադրվող 40 տոկոս փոխհատուցման չափը և ներդրումային ծրագրի մասնակցության շեմը, ինչպես նաև միևնույն շահառուին մեկից ավելի ներդրումային ծրագրեր իրականացնելու հնարավորության ընձեռնման հարցը.
	Չի ընդունվել։
Նախարարությունում իրականացված քննարկումների արդյունքում որոշվել է վերանայման համար առաջարկված ցուցանիշները թողնել անփոփոխ։

	3․ հաշվի առնելով, որ նախատեսվում է թույլատրել տնտեսվարողներին պայմանագրի գործողության ընթացքում ներդրված հիմնական միջոցները գրավադրել, եթե ստացված ֆինանսական միջոցները ուղղվելու են բացառապես ներդրումային ծրագրի իրագործմանը և զարգացմանը՝ Վարչապետի աշխատակազմի ֆինանսատնտեսագիտական վարչության պետ Աշոտ Փիրումյանի առաջարկությամբ քննարկել վերահսկողական մեխանիզմներ ներդնելու հարցը կամ ներկայացնել հիմնավորումներ դրանց կարգավորված լինելու վերաբերյալ:
	Ընդունվել է։
Նախագծով համապատասխան դրույթներ են սահմանվել  1-ին կետի 11-րդ, 13-րդ, 15-րդ, 18-րդ և 19-րդ ենթակետերով։

	8․ Քաղաքաշինության կոմիտե

	13․05․2024

	
	N 01/21/6620-2024

	Տեղեկացնում ենք, որ «Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության քաղաքաշինության կոմիտեն իր իրավասությունների շրջանակում առաջարկություններ և դիտողություններ չունի։ 
	                                 Ընդունվել է։


	9․  Կադաստրի կոմիտե

	14․05․2024

	
	 N ՍԹ/7614-2024

	Ի պատասխան Ձեր 2024 թվականի մայիսի 3-ի N 01/6876-2024 գրության՝ «Հայաստանի Հանրապետության կառավարության 2022 թվականի մարտի
3-ի N 276-Լ որոշման մեջ փոփոխություններ և լրացումներ կատարելու մասին» 
ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Առաջարկում ենք Նախագծի 1-ին կետի 19-րդ ենթակետով լրացվող նոր 14․2-րդ կետը հանել, հաշվի առնելով այն հանգամանքը, որ գրավ դրված գույքի իրացումից ստացված գումարի բաշխումը կարգավորվում է ՀՀ քաղաքացիական օրենսգրքի 251-րդ հոդվածով: 
Միևնույն ժամանակ, նշված իրավակարգավորումները հասկանալի չեն, նկատի ունենալով այն հանգամանքը, որ ՀՀ կառավարության վերոնշյալ որոշմամբ հաստատված հավելվածի 3-րդ կետի 3-րդ ենթակետի համաձայն՝ «ՖԿ»-ն ներդրումային ծրագիրը գնահատող ֆինանսական կառույց է, հետևաբար գրավառու կարող է հանդիսանալ նաև ցանկացած այլ ֆինանսական կամ ոչ ֆինանսական ընկերություն։
	                            Մասամբ է ընդունվել։
Համաձայն ՀՀ քաղաքացիական օրենսգրքի 251-րդ հոդվածի առաջին մասի՝ անշարժ գույքի իրացումից ստացված գումարից գրավառուի գրավով ապահովված պահանջները բավարարելուց հետո, մնացած գումարը  փոխանցվում է գրավատուին, եթե գրավի պայմանագրով այդ գումարի փոխանցման այլ կարգ նախատեսված չէ: 
Հաշվի առնելով վերոնշյալը, նախագծի 1-ին կետի 19-րդ ենթակետով լրացվող նոր 14․2-րդ կետը չի հանվել՝ գրավի պայմանագրում 14․2-րդ կետի դրույթը ամրագրելու նպատակով։
  Միաժամանակ, հաշվի առնելով, որ համաձայն ՀՀ կառավարության 2022 թվականի մարտի
3-ի N 276-Լ որոշմամբ հաստատված ծրագրի 3-րդ կետի 3-րդ ենթակետի՝ «ՖԿ»-ն համարվում է ներդրումային ծրագիրը գնահատող ֆինանսկան կառույց, նախագծի գրավադրման վերաբերյալ դրույթներում «ՖԿ» բառը փոխարինվել է «գրավառու» բառով։


	10․  ՀՀ Պետական եկամուտների կոմիտե

	14․05․2024

	
	 N 01/3-3/29406-2024

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2022 թվականի մարտի 3-ի N276-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը։
Առաջարկում ենք նախագծի 1-ին կետով որոշման հավելվածում լրացվող 3.1-րդ կետի 2-րդ ենթակետը խմբագրել՝ սահմանելով, որ հիմնական միջոցը հաշվապահական հաշվառման համապատասխան միջազգային ստանդարտներով սահմանված հիմնական միջոցն է։
	                                 Ընդունվել է։

	11․ ՀՀ տարածքային կառավարման և ենթակառուցվածքների նախարարություն
	15.05.2024թ.

	
	   № ԳՍ/15.3/15364-2024


	«Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի: 
	Ընդունվել է։

	12․ ՀՀ արդարադատության նախարարություն

	15.05.2024թ.

	
	N /27.0.1/18982-2024


	«Հայաստանի Հանրապետության կառավարության 2022 թվականի մարտի 3-ի N 276-Լ որոշման (այսուհետ՝ Որոշում) մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 19-րդ ենթակետով նոր լրացվող 14.2-րդ կետով առաջարկում ենք հստակեցնել, թե նախարարությունը ՖԿ-ին ինչ ժամկետում պետք է տրամադրի գրավոր տեղեկատվություն՝ փոխհատուցման գումարի չափի վերաբերյալ:
	                                  Ընդունվել է։


	13․ Պետական վերահսկողական ծառայություն

	15.05.2024թ.

	
	Ե/1170-24                        

	Ի պատասխան «Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Ձեր՝ 2024 թվականի մայիսի 3-ի թիվ 01/6876-2024 գրության հայտնում ենք հետևյալը.
ՀՀ պետական վերահսկողական ծառայության կողմից ՀՀ էկոնոմիկայի նախարարությունում իրականացվել է գյուղատնտեսական ոլորտի պետական աջակցության ծրագրերի (այսուհետ՝ ծրագիր) շրջանակներում շահառուներին գումարների հատկացման օրինականության և արդյունավետության ուսումնասիրություն, որի արդյունքում ի թիվս այլ հարցերի դիտարկված 11 ծրագրերից 8-ում արձանագրվել է նախատեսվածից էական ցածր մասնակցության ցուցանիշ և, ըստ էության, ծրագրերով նախատեսված նպատակները չեն իրականացվել։ 
Ուսումնասիրության արդյունքներից ելնելով առաջարկվել է մշակել մոնիթորինգի նոր մեխանիզմներ, այսուհետ ծրագրերը կազմելիս իրականացնել բավարար վերլուծություն՝ հնարավոր ռիսկերը նվազագույնի հասցնելու, ինչպես նաև առավել իրատեսական ակնկալվող արդյունքներ ձևավորելու և դրանք ներկայացնելու համար, ինչը հիմք կհանդիսանա նաև ծրագրերի իրականացման նպատակահարմարությունը գնահատելու համար: 
Հարկ է նշել, որ ՀՀ վիճակագրական կոմիտեի կողմից հրապարակված տվյալների համաձայն, 2022-2023 թվականներին հանրապետությունում նկատվում է գյուղատնտեսության համախառն արտադրանքի նվազման միտում: 2022 և 2023 թվականներին գյուղատնտեսության համախառն արտադրանքը համապատասխանաբար կազմել է 1,021.7 մլրդ դրամ և 948.0 մլրդ դրամ:  Նույն ժամանակաշրջանի համար գյուղատնտեսության համախառն արտադրանքն անասնաբուծության ճյուղում կազմել է համապատասխանաբար 502.5 մլրդ դրամ և 500.4 մլրդ դրամ, իսկ  կաթի արտադրության ճյուղում՝ համապատասխանաբար 623.1 հազ. տոննա և 590.9 հազ. տոննա:   
Այս համատեքստում անհրաժեշտ է փաստել, որ Նախագծի հիմնավորման շրջանակներում փաստացի չեն նշվել ՀՀ-ում անասնաբուծության ճյուղում իրականացվող ներդրումային ծրագրերին աջակցության տրամադրման փորձնական ծրագրի (այսուհետ՝ փորձնական ծրագիր) մեկնարկից հետո արձանագրված արդյունքային ցուցանիշները, որոնք թույլ կտային լիարժեք գնահատել փորձնական ծրագրի հետագա արդյունավետությունը և նպատակահարմարությունը, այլ կրկին ներկայացվել են կանխատեսումներ, ուստի առաջարկում ենք առնվազն փորձնական ծրագրի շրջանակներում պայմանագիր կնքած ընկերություններում իրականացնել մոնիթորինգ և վերլուծություն՝ հնարավոր ռիսկերը գնահատելու համար:
Առաջարկում ենք նաև փորձնական ծրագրով նախատեսել դրույթ՝ պետական աջակցության պայմանագիր կնքելուց հետո որոշակի ժամանակահատվածում շահառու կազմակերպության հնարավոր լուծարման, գործունեության դադարեցման կամ գործունեության ոլորտի փոփոխության դեպքում տրամադրված աջակցության հետագա տնօրինման կապակցությամբ:
Փորձնական ծրագիրն առավել արդյունավետ իրականացնելու, շահառուների էլ ավելի բարձր մասնակցություն ապահովելու նպատակով առաջարկում ենք նախատեսել իրազեկման մեխանիզմներ:
Միաժամանակ հայտնում ենք, որ ՀՀ պետական վերահսկողական ծառայությունը կիսում է կից ամփոփաթերթում արձանագրված ՀՀ ֆինանսների նախարարության դիրքորոշումը:
	                            Մասամբ է ընդունվել։
Ինչպես նշված է հիմնավորման մեջ, ծրագրի շրջանակում 2022 թվականին կնքվել է թվով 1 պայմանագիր, իսկ 6 պայմանագրերը կնքվել են 2023 թվականին։
Հաշվի առնելով, որ ծրագրի շրջանակում ներդրումային ծրագրի իրականացման համար սահմանված ժամկետը պայմանագրի ուժի մեջ մտնելու պահից մինչև 2 տարի է, ապա թվով 6 պայմանագրերի ներդրումային ծրագրերի իրականացման ավարտը նախատեսվում է 2025 թվականին, իսկ 2022 թվականին կնքված թվով 1 պայմանագրի ներդրումային ծրագրի իրականացման ավարտը  նախատեսվում է ընթացիկ տարում, ընդ որում շահառուն դեռևս չի ներկայացրել 1-ին փուլի համար ծրագրով նախատեսված փաստաթղթերը։
Հաշվի առնելով վերոնշյալը, փորձնական ծրագրի արդյունավետությունը գնահատելու նպատակով պայմանագիր կնքած ընկերությունների մոտ մոնիթորինգի և վերլուծության իրականացումը և գրանցված արդյունքային ցուցանիշների վերաբերյալ տեղեկատվության տրամադրումը դեռևս հնարավոր չէ։
Միաժամանակ, նախագծում լրացվել է նոր 14․3 կետ՝ շահառու կազմակերպության հնարավոր սնանկ ճանաչվելու, լուծարման, գործունեության դադարեցման կամ գործունեության ոլորտի փոփոխության վերաբերյալ։
Նախագծի ընդունման պայմաններում Էկոնոմիկայի նախարարության կողմից կիրականացվեն համապատասխան իրազեկման աշխատանքներ՝ շահառուների մասնակցությունը ապահովելու նպատակով։

	[bookmark: _Hlk166772430]Ուսումնասիրելով Ձեր կողմից ներկայացված «Հայաստանի Հանրապետության  կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ Հայաստանի Հանրապետության կենտրոնական բանկը (այսուհետ՝ Կենտրոնական բանկ) հայտնում է հետևյալը.
1. Գործող որոշմամբ հաստատված հավելվածի 3-րդ կետի 3-րդ ենթակետով սահմանվում է, որ ծրագրի մասնակից է նաև ներդրումային ծրագիրը գնահատող ֆինանսական կառույցը (այսուհետ՝ ՖԿ):  Նախագծի 11-րդ, 18-րդ, 19-րդ կետերով առաջարկվող կարգավորումների մեջ նույնպես օգտագործվում է ՖԿ հապավումը: Առաջարկվող կարգավորումների բովանդակությունից ենթադրվում է, որ խոսքը վերաբերում է այն ֆինանսակական կազմակերպություններին, որոնց հետ  հնարավոր կլինի կնքել  գրավի պայմանագիր: Կարծում ենք, որ տարընկալումներից խուսափելու նպատակով անհրաժեշտ է հստակեցնել,  որ առաջարկվող կարգավորումներով օգտագործվող  ՖԿ հապավումը նույնական չէ արդեն իսկ գործող կարգավորումների մեջ օգտագործվող համանուն հապավման հետ: 
	






                             Ընդունվել է։                                     
 Հաշվի առնելով, որ համաձայն ՀՀ կառավարության 2022 թվականի մարտի 3-ի N 276-Լ որոշմամբ հաստատված ծրագրի 3-րդ կետի 3-րդ ենթակետի՝ «ՖԿ»-ն համարվում է ներդրումային ծրագիրը գնահատող ֆինանսկան կառույց, նախագծի գրավադրման վերաբերյալ դրույթներում «ՖԿ» բառը փոխարինվել է «գրավառու» բառով։


	2․ Նախագծով առաջարկվում է որոշման հավելվածի 9-րդ կետը լրացնել հետևյալ նախադասություններով՝ «Նախարարության հետ կնքված պայմանագրի գործողության ընթացքում շահառուն կարող է նախարարության համաձայնությամբ գրավադրել ներդրված հիմնական միջոցները, եթե ստացված ֆինանսական միջոցները ուղղվելու են բացառապես ներդրումային ծրագրի իրագործմանը և զարգացմանը: Գրավադրման գործընթացը ավարտելուց հետո 10 աշխատանքային օրվա ընթացքում շահառուն պետք է նախարարությանը տրամադրի գրավադրումը և դրա նպատակը հիմնավորող, ՖԿ-ի կողմից տրամադրված փաստաթուղթը, որով ՖԿ-ն կպարտավորվի նաև վերահսկել տրամադրված ֆինանսական միջոցների նպատակային օգտագործումը»։ 
Առաջարկվող կարգավորմամբ՝ ֆինանսական կազմակերպությունների վրա դրվում է լրացուցիչ պարտավորություն: Առաջարկում ենք ֆինանսական միջոցների նպատակային օգտագործման նկատմամբ վերահսկողություն իրականացնելու պարտավորություն սահմանել պետական լիազոր մարմնի համար՝ հաշվի առնելով նմանատիպ այլ ծրագրերի շրջանակներում արդեն իսկ ձևավորված փորձը:
	                             Չի ընդունվել։           
Գրավի պայմանագիրը կնքվում է գրավառուի և գրավատուի միջև և երրորդ կողմի ներգրավումը գրավի պայմանագրի կողմերի հարաբերություններում իրատեսական չէ։ Միաժամանակ, եթե գրավառուի համար ընդունելի չէ տրամադրված ֆինանսական միջոցների նպատակային օգտագործման վերահսկողության սահմանումը, ապա վերջինս կարող է հրաժարվել գրավի պայմանագրի կնքումից և գրավատուն կարող է գրավի պայմանագիր կնքել այն գրավառուի հետ, ում համար ընդունելի կլինի նշված պայմանի իրագործումը։                        



	3․ Նախագծով առաջարկվում է որոշման հավելվածում ավելացնել նոր՝ 14.2-րդ կետ հետևյալ բովանդակությամբ՝ «14․2․ Շահառուի կողմից  գույքի (հիմնական միջոցների) գրավադրման դեպքում, ՖԿ-ի կողմից գույքի (հիմնական միջոցների) օտարման ժամանակ (նախարարության համաձայնությամբ) ստացված ֆինանսական միջոցները առաջնահերթ պետք է ուղղվեն՝ 1-ին և 2-րդ փուլերի համար փոխհատուցված գումարի չափով պետության հանդեպ շահառուի պարտավորությունների մարմանը։ ՖԿ-ի կողմից գրավադրված գույքի (հիմնական միջոցների) օտարման դեպքում, փոխհատուցման գումարի պահանջի վերաբերյալ գրավոր հարցումը նախարարությանը պետք է իրականացվի ՖԿ-ի կողմից և նախարարությունը ՖԿ-ին պետք է տրամադրի գրավոր տեղեկատվություն՝ փոխհատուցման գումարի չափի վերաբերյալ։»:  Հաշվի առնելով այն հանգամանքը, որ Հայաստանի Հանրապետության քաղաքացիական օրենսգրքի 251-րդ հոդվածը սահմանում է գրավ դրված գույքի իրացումից ստացված գումարը բաշխելու կարգը, առաջարկում ենք համապատասխանեցնել Նախագծով առաջարկվող կարգավորման դրույթները ՀՀ քաղաքացիական օրենսգրքի 251-րդ հոդվածի իրավակարգավորումների հետ:
    Հայտնում ենք նաև, որ Կենտրոնական բանկի կողմից նախագիծը ներկայացվել է Հայաստանի բանկերի միությանը և առդիր ներկայացնում ենք նաև Հայաստանի բանկերի միության և Հայաստանի Հանրապետության տարածքում գործող բանկերի դիտարկումները:
	                          Մասամբ է  ընդունվել։                                     
Համաձայն ՀՀ քաղաքացիական օրենսգրքի 251-րդ հոդվածի առաջին մասի՝ անշարժ գույքի իրացումից ստացված գումարից գրավառուի գրավով ապահովված պահանջները բավարարելուց հետո, մնացած գումարը  փոխանցվում է գրավատուին, եթե գրավի պայմանագրով այդ գումարի փոխանցման այլ կարգ նախատեսված չէ: 
Հաշվի առնելով վերոնշյալը, նախագծի 1-ին կետի 19-րդ ենթակետով լրացվող նոր 14․2-րդ կետի դրույթը ներառվել է գրավի պայմանագրում՝ իրացումից ստացված գումարի բախշման կարգը ամրագրելու  նպատակով։



	15․ Հայաստանի բանկերի միություն

	13․05․2024

	
	N 01/21/6620-2024

	1. Նախագծով ավելացվել է նոր 14.2 կետ, հետևյալ բովանդակությամբ՝ «14․2․ Շահառուի կողմից  գույքի (հիմնական միջոցների) գրավադրման դեպքում, ՖԿ-ի կողմից գույքի (հիմնական միջոցների) օտարման ժամանակ (նախարարության համաձայնությամբ) ստացված ֆինանսական միջոցները առաջնահերթ պետք է ուղղվեն՝ 1-ին և 2-րդ փուլերի համար փոխհատուցված գումարի չափով պետության հանդեպ շահառուի պարտավորությունների մարմանը։ ՖԿ-ի կողմից գրավադրված գույքի (հիմնական միջոցների) օտարման դեպքում, փոխհատուցման գումարի պահանջի վերաբերյալ գրավոր հարցումը նախարարությանը պետք է իրականացվի ՖԿ-ի կողմից և նախարարությունը ՖԿ-ին պետք է տրամադրի գրավոր տեղեկատվություն՝ փոխհատուցման գումարի չափի վերաբերյալ»։ 
Նշված դրույթը չի համապատասխանում ՀՀ քաղաքացիական օրենսգրքի 251-րդ հոդվածի իրավակարգավորումներին, որի 1-ին կետի համաձայն գրավ դրված անշարժ գույքի, տրանսպորտային միջոցի, բանկային հաշվի, ավանդի, ինչպես նաև արժեթղթի իրացումից ստացված գումարից կամ գրավառուին կամ նրա նշած անձին ի սեփականություն անցած համապատասխան գույքի արժեքից այդ գույքի վրա բռնագանձում տարածելու և իրացնելու համար ծախսերը վճարելու համար անհրաժեշտ գումարներ պահելուց հետո բավարարվում են գրավառուի` գրավով ապահովված պահանջները, իսկ մնացած գումարը օրենսգրքի 243.1-ին հոդվածի 3-րդ կետով սահմանված կարգով տասնօրյա ժամկետում փոխանցվում է գրավատուին, եթե գրավի պայմանագրով այդ գումարի փոխանցման այլ կարգ նախատեսված չէ: 
Այս առնչությամբ առաջարկում ենք Նախագծի 14.2-րդ կետը համապատասխանեցնել քաղաքացիական օրենսգրքի իրավակարգավորումներին: 

	                      Մասամբ է ընդունվել։                                     
Տես՝ Կենտրոնական բանկի 3-րդ կետի առաջարկության պատասխանը։


	[bookmark: _Hlk167093147]2․Նախագծով առաջարկվում է որոշման հավելվածի 9-րդ կետը լրացնել հետևյալ դրույթով՝ «Նախարարության հետ կնքված պայմանագրի գործողության ընթացքում շահառուն կարող է նախարարության համաձայնությամբ գրավադրել ներդրված հիմնական միջոցները, եթե ստացված ֆինանսական միջոցները ուղղվելու են բացառապես ներդրումային ծրագրի իրագործմանը և զարգացմանը: Գրավադրման գործընթացը ավարտելուց հետո 10 աշխատանքային օրվա ընթացքում շահառուն պետք է նախարարությանը տրամադրի գրավադրումը և դրա նպատակը հիմնավորող, ՖԿ-ի կողմից տրամադրված փաստաթուղթը, որով ՖԿ-ն կպարտավորվի նաև վերահսկել տրամադրված ֆինանսական միջոցների նպատակային օգտագործումը»։ 
Այս կարգավորմամբ բանկերի վրա դրվում է լրացուցիչ պարտավորություն՝ տրամադրված ֆինանսական միջոցների նպատակային օգտագործման նկատմամբ վերահկողություն իրականացնելու տեսքով: Հաշվի առնելով, որ բանկերի ու շահառուի միջև կնքված վարկային պայմանագրում նշվում են ֆինանսական միջոցների տրամադրման հիմնական պայմանները, այդ թվում նաև տրամադրման նպատակը, առաջարկում ենք, որպես նպատակը հիմնավորող փաստաթուղթ համարել վարկային պայմանագիրը, այլ ոչ թե լրացուցիչ տրամադրված որևէ փաստաթուղթ, ինչպես նաև ֆինանսական միջոցների նպատակային օգտագործման նկատմամբ վերահսկողություն իրականացնելու պարտավորություն նախատեսել պետական լիազոր մարմնի, այլ ոչ թե բանկերին։
	                           Մասամբ է ընդունվել։    
Որոշման նախագծի 1-ին կետի 11-րդ ենթակետով հավելվածի 9-րդ կետը լրացնող դրույթում ավելացվել է նաև շահառուի կողմից գրավի պայմանագրի ներկայացման պահանջը։
Միաժամանակ, լրացուցիչ փաստաթղթի ներկայացման պահանջը չի հանվել, քանի որ դրանով գրավառուն պետք է պարտավորվի նաև վերահսկել տրամադրված ֆինանսական միջոցների նպատակային օգտագործումը։                                 



	16․ ՀՀ Ֆինանսների նախարարություն

	20․05․2024

	
	№ 01/9-2/10206-2024


	Ձեր 03.05.2024թ. N 01/6876-2024 գրությամբ ներկայացված «Հայաստանի Հանրապետության կառավարության 2022 թվականի մարտի 3-ի N 276-Լ որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է փոփոխություններ կատարել ՀՀ-ում անասնաբուծության ճյուղում իրականացվող ներդրումային ծրագրերին աջակցության տրամադրման փորձնական ծրագրի (Ծրագիր) կարգավորումներում։ Մասնավորապես, առաջարկվում է երկարացնել Ծրագրի գործողության ժամկետը և հնարավորություն ընձեռել տնտեսավարողներին մասնակցության դիմումները 2023թ. դեկտեմբերի 30-ի փոխարեն ներկայացնել մինչև 2024թ. դեկտեմբերի 30-ը, փոփոխել ներդրումային ծրագրերի մոնիթորինգի, գնահատման ու աուդիտ իրականացնող ընկերությունների ցանկը, հստակեցնել կապիտալ ներդրումների կառուցվածքի և ծրագրի իրականացման գործընթացը։ Այս կապակցությամբ հարկ է նշել, որ.
1. Որպես փորձնական՝ Ծրագրի ժամկետն արդեն իսկ երկու անգամ երկարաձգվել է (2022թ. սեպտեմբերի 30-ի փոխարեն 2023թ. սեպտեմբերի 30-ը, այնուհետև 2023թ. դեկտեմբերի 30-ը), ինչպես նաև Ծրագրում իրականացված այլ փոփոխություններին զուգահեռ (երկու անգամ նվազեցվել է ներդրումային ծրագրերի արժեքը (խոզաբուծության, տավարաբուծության համար 10.0 մլրդ դրամի և իսկ թռչնաբուծության համար 8.0 մլրդ դրամի փոխարեն 3 ուղղությունների համար սահմանվել է 1.0 մլրդ դրամ, իսկ ՀՀ կառավարության 18.12.2014թ. N1444-Ն որոշմամբ հաստատված ցանկում ընդգրկված համայնքների բնակավայրերում գործունեություն ծավալող տնտեսավարողների համար առնվազն 500.0 մլն դրամ), լրացուցիչ խոչընդոտներից խուսափելու և Ծրագրին դիմելու հնարավորությունները չսահմանափակելու նպատակով, Ծրագրի շահառուների ընտրության չափանիշներից հանվել է գյուղատնտեսության ոլորտում առնվազն 2 տարի գործունեություն ծավալելու պարտադիր պահանջը) նախատեսվել են նաև անցումային դրույթներ, համաձայն որի Ծրագրի պահանջներին համապատասխան ներկայացված դիմումների շրջանակում պայմանագրեր կկնքվեն նաև Ծրագրի դիմումների ներկայացման համար սահմանված ժամկետի ավարտից հետո՝ ծրագրով սահմանված ընթացակարգով։
	Միաժամանակ նախագծի հիմնավորման համաձայն՝ գյուղատնտեսության ոլորտում Կառավարության կողմից իրականացվող քաղաքականությունն ուղղված է գյուղատնտեսության ինտենսիվացմանը, արտադրողականության բարձրացմանը, հողային ռեսուրսների նպատակային և ջրային ռեսուրսների խնայողաբար ու արդյունավետ օգտագործմանը, պարենային անվտանգության ապահովման մակարդակի բարձրացմանը, անասնաբուծության և բուսաբուծության զարգացմանը, արդիական տեխնոլոգիաների ներդրմանը, արտադրված արտադրանքի իրացմանն ու արտահանման խթանմանը, գյուղատնտեսական ամբողջ արժեշղթայում ընդգրկված սուբյեկտների՝ գյուղացիական տնտեսությունների, կոոպերատիվների, գյուղատնտեսական մթերք վերամշակողների եկամուտների ավելացմանը։
Ելնելով վերոգրյալից, հաշվի առնելով արդեն իսկ իրականացված ներդրումային ծրագրերը (համաձայն ներկայացված հիմնավորման՝ Ծրագրով նախատեսված 5-ի փոխարեն կնքվել է 7 ներդրումային ծրագրի) և նկատի ունենալով, որ Ծրագիրը փորձնական բնույթ էր կրում, առավել նպատակահարմար կլիներ Ծրագրի գործողության ժամկետի երկարացման նպատակահարմարությանն անդրադառնալ Կառավարության կողմից իրականացվող քաղաքականությունն ուղղված վերոնշյալ նպատակների իրականացման փաստացի արդյունքներն ու արդյունավետությունը վերլուծելուց հետո:
	


















                              Չի ընդունվել։
  Հաշվի առնելով ներկայիս աշխարհաքաղաքական իրավիճակը, նաև այն, որ սահմանամերձ բնակավայրերի արոտավայրերը, խոտհարքները ադրբեջանական վերահսկողության կամ նշանառության տակ գտնվելու, անասնակերի և ջրի սակավության, փոփոխական կլիմայի պատճառով վտանգված է հանրապետությունում անհրաժեշտ անասնագլխաքանակի և անասնաբուծական արտադրանքի ինքնաբավության մակարդակի ապահովումը, գտնում ենք, որ հանրապետությունում անասնաբուծության ճյուղի հետագա զարգացումն ապահովելու համար խոշոր ներդրումային ծրագրերին աջակցության տրամադրումը և դրանց իրականացման խթանումը այլընտրանք չունի։ 
Ելնելով 2023 թվականին գրանցված դրական արդյունքներից և հաշվի առնելով տնտեսավարողների աճող հետաքրքրությունը (այդ մասին վկայում է Ծրագրով՝ նախատեսված 5 պայմանգրի փոխարեն արդեն իսկ 7 պայմանագրերի կնքումը) ծրագրի նկատմամբ, անասնաբուծության ճյուղի զարգացման, անասնաբուծական մթերքների ինքնաբավության բարձրացման նպատակով՝ նախագծով առաջարկվում է երկարացնել ծրագրի գործողության ժամկետը, որով կխթանվի խոշոր ներդրումային ծրագրերի իրականացումը։
Միաժամանակ, համաձայն ծրագրի պայմանների փորձնական ծրագրի գրանցած արդյունքային ցուցանիշները հնարավոր կլինի գնահատել միայն ներդրումային ծրագրերը իրականացնելուց հետո, իսկ այս պահին դեռևս ավարտված ներդրումային ծրագրեր չկան։

                           


	2. Հարկ է նշել նաև, որ ներկայումս շրջանառվում է Հայաստանի Հանրապետությունում անասնաբուծության խթանման ծրագրերը հաստատելու մասին» ՀՀ կառավարության որոշման նախագիծ, որով ի թիվս այլ ծրագրերի նախատեսվում է հաստատել «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցության ծրագիրը, մասնավորապես նախատեսվում է կենդանիների պահվածքի պայմանները բարելավելու, արդյունքում կենդանիների մթերատվության ցուցանիշները բարձրացնելու նպատակով պետական աջակցության միջոցով խթանել անկապ բոքսային պահվածքով անասնաշենքերի կառուցումը կամ վերակառուցումը՝ փոխհատուցելով այդ նպատակով կատարվող ծախսերը:
Ելնելով վերոգրյալից հայտնում ենք, որ լրացուցիչ պարզաբանման կարիք ունի վերոնշյալ նախագծի և Ծրագրի միաժամանակյա շրջանառման հանգամանքը՝ հաշվի առնելով վերջիններիս գծով նախատեսվող փոխհատուցման նպատակների կրկնորդումները:
Հետևաբար կարծում ենք, որ նախ և առաջ պետք է իրականացվի գյուղատնտեսության ոլորտում գոյություն ունեցող պետական աջակցության ծրագրերի արդյունավետության գնահատում (այդ թվում, գյուղատնտեսության տարբեր ճյուղերում և արտադրանքի արտադրության տարբեր փուլերում տրամադրվող աջակցությունները), բացահայտվեն աջակցության ծրագրերի իրականացման հետ կապված խնդիրներն ու խոչնդոտները, նոր միայն անդրադառնալ հաջողված ծրագրերի շարունակմանը, որոշների դադարեցմանը կամ նորերի նախագծմանը։
	
                              Մասամբ է ընդունվել։
   Հաշվի առնելով, որ ներկայումս շրջանառվող Հայաստանի Հանրապետությունում անասնաբուծության խթանման ծրագրերը հաստատելու մասին» ՀՀ կառավարության որոշման նախագծով հաստատվող «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցության ծրագիրը նախատեսված է ավելի փոքր մաշտաբների ներդրումների համար մասնավորապես՝ ծրագրով առաջարկվում է անկապ բոքսային պահվածքով անասնաշենքերի կառուցում՝ 10-45 գլուխ կենդանիների պահման համար։ Ինչպես նաև  վերոնշյալ ծրագիրը չի նախատեսում  ներդրումներ թռչնաբուծության և խոզաբուծության ճյուղերի զարգացման համար, որոնց արտադրանքի ինքնաբավության մակարդակի ցածր լինելու պատճառով  բնակչության պահանջարկը բավարարվում է ներկրումների միջոցով։ 

	   Առաջարկվեց նախագիծը անշարժ գույքի գրավադրման մասով լրամշակել և համաձայնեցնել ՀՀ արդարադատության նախարարության, ՀՀ կենտրոնական բանկի և ՀՀ կադաստրի կոմիտեի հետ, որից հետո ներկայացնել Ֆինանսատնտեսական նախարարական կոմիտեի նիստի քննարկմանը։
	Ընդունվել է։







